

ԱՄՓՈՓԱԹԵՐԹ 
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1․ Կադաստրի կոմիտե (կարծիք)
	23 մայիսի 2025թ.

	
	Գրություն N ՍԹ/10369-2025

	Ի պատասխան Ձեր՝ 2025 թվականի մարտի 16-ի Ձեր N 1/17.1/5571-2025 գրության՝ «Անշարժ գույք հետ վերցնելու և ամրացնելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
Նախագծի 3-րդ կետն անհրաժեշտ է հանել՝ հիմք ընդունելով ՀՀ կառավարությանն առընթեր անշարժ գույքի կադաստրի պետական կոմիտեի 2008 թվականի սեպտեմբերի 25-ի N 294-Ն հրամանի 2-րդ կետի պահանջները, որոնց համաձայն՝ որևէ պետական կառավարչական հիմնարկին ամրացված և Հայաստանի Հանրապետության անվամբ սեփականության իրավունքի պետական գրանցում ստացած անշարժ գույքն այլ պետական կառավարչական հիմնարկի հանձնելու (ամրացնելու) դեպքում իրավունքի նոր պետական գրանցում չի պահանջվում։
	Ընդունվել է։
Նախագծի 3-րդ կետը հանվել է։

	2․ Տարածքային կառավարման և ենթակառուցվածքների նախարարություն (կարծիք)
	22 մայիսի 2025թ.

	
	Գրություն N ԴԽ//17183-2025

	Ի պատասխան Ձեր 16.05.2025 թվականի թիվ 1/17.1/5571-2025 գրության 
Հայաստանի Հանրապետության տարածքային կառավարման և ենթակառուցվածքների նախարարությունն առաջարկում է «Անշարժ գույք հետ վերցնելու և ամրացնելու մասին»  Կառավարության որոշման նախագծի 1-ին կետում «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից»  բառերից հետո լրացնել «(այսուհետ՝ Կոմիտե)» բառերը։
	Ընդունվել է։
Կատարվել է համապատասխան լրացում։


	3․  Ֆինանսների նախարարություն (կարծիք)
	02 հունիսի 2025թ.

	
	Գրություն N 01/9-2/12111-2025 

	Ի պատասխան Ձեր 16.05.2025թ. N 1/17.1/5571-2025 գրության` ՀՀ կառավարության «Անշարժ գույք հետ վերցնելու և ամրացնելու մասին» որոշման նախագծի վերաբերյալ հայտնում ենք հետևյալը. 
Նախագծով առաջարկվում է ՀՀ Սյունիքի մարզի Կապան քաղաքի Շահումյան փողոց 8 հասցեում գտնվող 536.86 քմ մակերեսով լաբորատոր շենքը և դրա զբաղեցրած, օգտագործման ու սպասարկման համար անհրաժեշտ 0.04056 հա մակերեսով հողամասը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության շրջակա միջավայրի նախարարության էկոպարեկային ծառայությանը՝ ՀՀ Սյունիքի մարզային վարչության և նույն վարչության Կապանի տեղամասի տեղակայման նպատակով։
Չնայած հիմնավորմամբ նշվել է, որ Նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալում, այնուամենայնիվ առաջարկում ենք Նախագծի հիմնավորման շրջանակներում բացահայտել տրամադրվող տարածքի հետագա պահպանման և վերանորոգման ծախսերի (եթե այդպիսիք առկա են) չափի ու ֆինանսավորման աղբյուրների վերաբերյալ տեղեկատվությունը՝ պետական բյուջեի ծախսերի վրա հնարավոր ազդեցությունը գնահատելու նպատակով։ 
	Ընդունվել է։
Տարածքում վերանորոգման աշխատանքների անհրաժեշտություն կա, սակայն վերանորոգման ծախսերի վերաբերյալ էկոպարեկային ծառայությունը հստակ տեղեկատվություն չունի, քանի որ այդ տեղեկատվությունը ստանալու նպատակով անհրաժեշտ է համապատասխան մասնագետի ներգրավում, որը հնարավոր է իրականացնել միայն գնումների օրենսդրության շրջանակներում և բացառապես ՀՀ կառավարության որոշմամբ այդ տարածքը էկոպարեկային ծառայությանը ամրացնելուց հետո։



